
Annotatsiya. Ushbu maqolada o‘zbek tili matnlarida ot va olmosh so‘z 

turkumlarini aniqlashning qoidaga asoslangan algoritmini yaratish ko‘rib chiqilgan. 

Ot va olmoshlarni matnlarda aniqlash va morfologik tahlil qilish o‘zbek tili uchun 

tabiiy til jarayonlarining (TTJ) bir qator masalalarini (POS tagging, mashinali 

tarjimon va h.k.) yechishda foydali bo‘ladi. Barcha turkiy tillar kabi o‘zbek tili ham 

agglyutinativ til bo‘lib soʻz oʻzak yoki negiziga qoʻshimchalar qoʻshilishi orqali 

yasaladi. Bu masalani yechish uchun tub bo‘lgan ot va olmosh so‘zlar bazasi 

yaratildi, bundan tashqari ot va olmoshning so‘z yasovchi va shakl yasovchi 

qo‘shimchalar bazasi shakllantirildi. 

Kalit so‘zlar. Tabiiy til jarayonlari (TTJ), teglash, so‘z turkumlari, ot, olmosh, 

asos, qo‘shimchalar, lemma, lemmatizatsiya, Chekli holatlar mashinasi (ChHM). 

 

Annotation. This article deals with the creation of a rule-based algorithm for 

identifying noun and pronoun word classes in Uzbek language texts. Identification 

and morphological analysis of nouns and pronouns in texts will be useful in solving 

a number of issues (POS tagging, machine translation, etc.) of natural language 

processes (NLP) for the Uzbek language. Like all Turkic languages, the Uzbek 

language is an agglutinative language, formed by adding suffixes to the root or base 

of the word. To solve this problem, a database of basic nouns and pronouns was 

created, in addition, the database of word-forming (derivational affixes) and form-

forming (inflectional affixes) of nouns and pronouns was created. 

Key words. Natural Language Processing (NLP), POS-tagging, word classes, 

noun, pronoun, stem, affixes, lemma, lemmatization, Finite State Machine (FSM). 

 

Аннотация. В данной статье речь идет о создании основанного на 

правилах алгоритма определения классов имен существительных и 

местоимений в текстах на узбекском языке. Выявление и морфологический 

анализ существительных и местоимений в текстах будет полезен при решении 

ряда вопросов (POS-тегирование, машинный перевод и др.) обработка 

естественного языка (ОЕЯ) для узбекского языка. Как и все тюркские языки, 

узбекский язык является агглютинативным языком, образованным путем 

добавления суффиксов к корню или основе слова. Для решения этой задачи 

была создана база данных основных существительных и местоимений, кроме 

того, создана база данных словообразовательных (словообразовательных 

аффиксов) и формообразующих (флективных аффиксов) существительных и 

местоимений. 

Ключевые слова. Обработка Естественного Языка, тегирование части 

речи, классы слов, существительное, местоимение, основа, аффиксы, лемма, 

лемматизация, Коне́чный Автома́т (КА). 

 

Kirish. Matnlarda so‘zlarni qaysi so‘z turkumiga tegishli ekanini aniqlovchi 

algoritmni ishlab chiqish tabiiy til jarayonlarining (TTJ) asosiy jarayonlaridan biridir. 

Ushbu maqolada o‘zbek tili matnlarida ot va olmosh so‘z turkumlarini aniqlashning 

qoidaga asoslangan algoritmini yaratish ko‘rib chiqilgan. Bunda ushbu masalani 

yechish uchun otning so‘z yasovchi va shakl yasovchi qo‘shimchalar bazasi yaratildi, 

bundan tashqari tub bo‘lgan olmosh so‘zlar bazasi shakllantirildi va shular asosida  

qoidaga asoslangan Chekli Holatlar Mashinasi (ChHM) yordamida algoritm ishlab 

chiqildi. 

Tabiiy til jarayonlarining bir qancha sohalarida ko‘plab ishlar olib borilgan, 

biz bu boradagi bir nechta ishlarni ko‘rib chiqdik. Misol uchun: matnlarni teglash 

qoidalarga asoslangan tizimlardan ishlab chiqiladi (Kupiec, 1992), sintaktik tahlil 

qilingan datasetning yaratilishi (Sharipov et al., 2022), gap bo‘laklarini ajratib 

beruvchi dataset va dasturiy vositasi (Sharipov et al., 2023), so‘zlar o‘xshashlik va 

bog‘liqlik darajalarini o‘z ichiga olgan semantik tahlil dataseti (Salayev et al., 2022), 

so‘z lemmasini topish algoritmi (Sharipov & Sobirov, 2022). Ushbu ishlar qatorida 

matnlarda so‘zlarni qaysi so‘z turkimiga tegishli ekanini aniqlash tabiiy til 

jarayonlarining yana bir muhim masalasi ekanini ko‘rishimiz mumkin. 

Metodologiya. Tadqiqot maqsadi va vazifalari, o‘rganilganlik darajasini 

aniqlash maqsadida ilmiy yo‘nalishlarda erishilgan yutuqlar, shu bilan birga ushbu 

mavzu yuzasidan ma’lumotlar to‘plashdan ishiga kirishildi. Ma’lumotlar bazasi 

“Hozirgi o‘zbek adabiy tili”(SAYFULLAYEVA et al., 2009) va “O‘zbek tilidan 

ma’ruzalar to‘plami”(Erkaboeva, 2016) darsliklariga murojaat qilindi. Otlar haqida 

ma’lumotlar to‘plash ishlari tugagach, O‘zbek tilining izohli lug‘ati 1-2-3-4-5-

jildlaridan ot va olmosh turkumiga doir so‘zlar ajratib olindi.  O‘zbek tili izohli 

lug‘atining 1-2-3-4-5-jildlaridan umumiy hammasi bo‘lib, 14154 ta otning izohi 

bilan jadvallashtirildi. Ajratilgan ma’lumotlar bazasi txt. fayl sifatida baza qilib 

kiritildi. Tadqiqotning keyingi bosqichida ot va olmosh so‘z turkumlariga doir o‘ziga 

xos xususiyatlar kiritib chiqildi. Ya’ni ot va olmosh so‘z turkumlari asos va so‘z 

yasovchi, lug‘aviy shakl yasovchi va sintaktik shakl yasovchi qo‘shimchalarga 

ajratib chiqildi. Oʻzbek tilida jami soʻz yasovchi qoʻshimchalar, taxminan, 150 dan 

ziyodroqni tashkil etadi. Unumli va kamunum yasovchi qoʻshimchalari jami 2200 

dan ortiq yasama soʻzni qamrab olish imkonini beradi. Bu miqdor yasama soʻzlardan 

yana yasama soʻzlar hosil qilish munosabati bilan ortishi mumkin: 

 

• Ish (Ncom:  Ot/n) + siz = ishsiz (Adj:  Sf/x); 

• Ishsiz (Adj:  Sf/x) + lik = ishsizlik (Ncom: Ot/m); 

• Muz + qaymoq (N + N = Ncom) 

 

 (OT + OT = OTn).  

 Bu usulda ikki mustaqil asosning birikib yangi ma‘noli yagona soʻroqqa ega  

boʻlgan  leksemani  yuzaga  keltiradi.  Affiksatsiya va kompozitsiya usullari uchun 

modellashtirish metodining qoʻllanilishi boshqalariga nisbatan samaraliroq. 

A.Hojiyev esa faqatgina affiksatsiya usulini tan oladi. Ya‘ni soʻz yasash 

deganda, ma‘lum bir lugʻaviy birlikdan soʻz yasovchi vosita yordamida yangi soʻz 

hosil qilishdir deb oʻz fikrini xulosalaydi. Kompozitsiya usulida soʻz yasalishini esa 

grammatik bogʻlanishi sezilib turadigan birikma, leksema emas deydi. Ammo tarkibi 

ikki asosdan iborat boʻlgan usulni yangi leksik birlik hosil qiladi deb olishimiz 

oʻrinlidir. Chunki shu ikki asos yangi yagona tushunchani yuzaga keltiradi. Bunda 

shakl emas, ma‘no muhimroqdir. Masalan, “otquloq” soʻzida ― “otning qulogʻi” 

tarzidagi qaralmishli birlik ekanligi sezilib tursada, bunda ot va uning qulogʻi haqida 

emas, oʻsimlik nomi ekanligi koʻz oldimizga keladi. 

 Olmoshlar aniq atash ma’nosini bildirmaydi, ularga ishora qiladi va o‘ziga xos 

so‘z va shakl yasalish xususiyatga ega emas. Olmoshlar fe’ldan boshqa so‘zlar 

o‘rnida almashib qo‘llanadi. Olmoshlar quyidagicha jadvallashtirib, txt fayl qilib 

yaratib chiqildi. 

1-jadval. Ot so‘z turkumining qo‘shimchalari. 

 Xulosa qilib aytish mumkinki, ushbu ma’lumotlar bazasi bizga ot va olmosh 

so‘z turkumiga oid so‘zlarni aniqlashda asos bo‘lib xizmat qiladi. Ushbu ma’lumotlar 

bazasidan foydalangan holda Python dasturlash tilida algoritm tuzish maqsad. 

 Natija. Ushbu ish orqali ishlab chiqilgan algoritmning ChHM chizmasi 

maqola oxirgi betida keltirilgan. 

 Xulosa. Tabiiy til jarayonlari masalalarida so‘zlarni qaysi so‘z turkumiga 

tegishli ekanini aniqlash masalasi asosida o‘zbek tili matnlarida ot va olmosh  so‘z 

turkumlarini aniqlash masalasi ko‘rib chiqildi, kelajakda ushbu masala dasturini 

tuzish reja qilindi. 

